








Benki Kuu ya Tanzania (BoT) imeshiriki Maonesho ya Karibu Kilifair 
yaliyofanyika j�ini Arusha na kutoa elimu kwa wananchi kuhusu 
majukumu yake.

Maonesho hayo yaliyolenga kuhamasisha utalii yalianza Juni 4 na 
kuhitimishwa Juni 7, 2026 katika Viwanja vya Magereza j�ini 
Arusha, yakishirikisha taasisi mbalimbali za umma na binafsi.

Katika maonesho hayo, BoT ilitoa elimu kuhusu namna ya 
kutambua alama za usalama zilizopo kwenye noti, utunzaji bora wa 
fedha ili zidumu kwa muda mrefu, pamoja na taratibu za 
kubadilisha noti zilizoharibika.

Akizungumza wakati wa maonesho hayo, Meneja wa Uendeshaji wa 
BoT Tawi la Arusha, Bw. Cretus Mwakalinga, alisema wananchi 
wengi bado hawana uelewa wa kutosha kuhusu haki yao ya 
kubadilisha fedha zilizoharibika na kupata thamani yake endapo 
zitakidhi vigezo vilivyowekwa.

“Miongoni mwa vigezo muhimu ni kwamba noti iliyoharibika 
inapaswa kubaki na angalau asilimia 75 ya umbo lake la awali ili 
iweze kubadilishwa na kupata thamani yake kamili,” alisema Bw. 
Mwakalinga.

Ushiriki wa BoT katika maonesho hayo ni sehemu ya mkakati  wa 
kuwafikia wananchi katika maeneo mbalimbali nchini kwa lengo la 
kuimarisha uelewa kuhusu majukumu yake na huduma 
zinazotolewa kwa umma.

BoT YASHIRIKI MAONESHO 
YA KARIBU KILIFAIR



GAVANA TUTUBA AONGOZA KIKAO CHA 18 CHA 
BARAZA LA HUDUMA JUMUISHI ZA FEDHA

Mkurugenzi wa Umoja wa Mabenki Tanzania, Bi. Tuse Joune, 
akifafanua jambo katika kikao cha 18 cha Baraza la Taifa la Huduma 
Jumuishi za Fedha kilichofanyika tarehe 20 Mei 2026 j�ini Dodoma.

Mwenyekiti wa Umoja wa Kampuni za Simu Tanzania (TAMNOA) 
ambaye pia ni Mkurugenzi Mtendaji wa Vodacom, Bw. Philip 
Besiimire, akielezea jambo katika kikao cha 18 cha Baraza la Taifa 
la Huduma Jumuishi za Fedha kilichofanyika tarehe 20 Mei 2026 
j�ini Dodoma.

Gavana Emmanuel Tutuba akizungumza katika kikao cha 18 cha 
Baraza la Taifa la Huduma Jumuishi za Fedha kilichofanyika tarehe 
20 Mei 2026 j�ini Dodoma.

Gavana Emmanuel Tutuba akizungumza katika kikao cha 18 cha 
Baraza la Taifa la Huduma Jumuishi za Fedha kilichofanyika 
tarehe 20 Mei 2026 j�ini Dodoma.

Baraza la Taifa la Huduma Jumuishi za Fedha, likiongozwa na 
Mwenyekiti wake ambaye pia ni Gavana wa Benki Kuu ya Tanzania 
(BoT), Emmanuel Tutuba, limefanya kikao chake cha 18 , tarehe 20 
Mei 2026, katika ofisi za BoT j�ini Dodoma.

Baraza hilo, lenye wajumbe 29 kutoka serikalini na sekta binafsi, 
limejadili mikakati mbalimbali inayolenga kuimarisha upatikanaji na 
matumizi ya huduma rasmi za fedha kwa wananchi, ikiwa ni sehemu 
ya juhudi za kukuza ujumuishaji wa kifedha nchini.



BOT NA HESLB KUIMARISHA ELIMU YA FEDHA 
KWA WANAFUNZI WA ELIMU YA JUU

Benki Kuu ya Tanzania (BoT) kwa kushirikiana na Bodi ya Mikopo ya 
Wanafunzi wa Elimu ya Juu (HESLB) imezindua rasmi utekelezaji wa hati ya 
makubaliano yenye lengo la kuimarisha elimu ya fedha kwa wanafunzi wa 
elimu ya juu nchini.

Akizungumza katika hafla hiyo iliyofanyika tarehe 18 Mei 2026 katika ofisi za 
BoT j�ini Dodoma, Gavana wa BoT, Bw.Emmanuel Tutuba, alisema kuwa 
hatua hiyo ni sehemu ya juhudi za pamoja za kuwawezesha v�ana wa 
Kitanzania kwa kuwapatia maarifa ya kifedha na stadi muhimu za usimamizi 
wa fedha.

Alieleza kuwa kupitia ushirikiano huo, wanafunzi watanufaika na programu 
maalum ya elimu ya fedha itakayopatikana kupitia mfumo wa akaunti binafsi 
ya mwanafunzi unaojulikana kama Students’ Individual Permanent Account 
(SIPA). Mfumo huo utarahisisha upatikanaji wa elimu ya fedha kwa 
wanufaika wa mikopo ya elimu ya juu kote nchini kupitia majukwaa ya 
kid�itali.

Gavana Tutuba alibainisha kuwa programu hiyo itajikita katika maeneo 
muhimu ikiwemo uandaaji wa bajeti, uwekaji wa akiba, matumizi sahihi ya 
mikopo, mipango ya kifedha, matumizi ya huduma za kifedha kid�itali, 
pamoja na ulinzi wa mtumiaji wa huduma za fedha.

Aliongeza kuwa maarifa hayo yatawasaidia wanafunzi na wahitimu kuwa na 
nidhamu ya kifedha, kufanya maamuzi sahihi ya kifedha, na hatimaye 
kuchangia kwa ufanisi katika maendeleo ya uchumi wa taifa.

Kwa upande wake, Mkurugenzi Mtendaji wa HESLB, Dkt. Bill Kiwia, alieleza 
kuwa taasisi hiyo inatambua wajibu wake mkubwa katika kuhakikisha 
utekelezaji wa makubaliano hayo unakuwa wenye t�a na mafanikio.

Gavana Emmanuel Tutuba pamoja na Mkurugenzi Mtendaji wa HESLB, Dkt. 
Bill Kiwia baada ya uzinduzi wa utekelezaji wa hati ya makubaliano kati ya 
BoT na HESLB iliyofanyika BoT j�ini Dodoma tarehe 18 Mei 2026.

Gavana Emmanuel Tutuba akifafanua jambo katika hafla ya 
uzinduzi wa utekelezaji wa hati ya makubaliano kati ya BoT 
na HESLB iliyofanyika BoT j�ini Dodoma tarehe 18 Mei 2026.

Aidha, alibainisha kuwa HESLB itashirikiana na BoT katika 
kupitia, kuboresha na kupakia maudhui hayo ili kuhakikisha 
yanakuwa sahihi, bora na yenye manufaa kwa wanafunzi. Pia, 
taasisi hiyo itaweka mfumo madhubuti wa ufuatiliaji na 
tathmini utakaosaidia kupima ufanisi wa programu hiyo na 
kufanya maboresho pale inapobidi.

Uzinduzi huo unaashiria hatua muhimu katika kuimarisha 
ujumuishaji wa kifedha na kuwajengea v�ana msingi imara 
wa ustawi wa kifedha, sambamba na kukuza uchumi endelevu 
wa Tanzania.

MABADILIKO YA 
KID�ITALI 
YANAVYOONGEZA 
UFANISI BoT

Katika kipindi ambacho mageuzi ya kid�itali yanaendelea kushika kasi 
duniani, Benki Kuu ya Tanzania (BoT) imeendelea kuimarisha 
matumizi ya teknolojia za kisasa ili kuongeza ufanisi katika utekelezaji 
wa shughuli zake.

Mageuzi ya teknolojia ya kid�itali yameendelea kuibadilisha BoT kwa 
kasi kubwa, huku yakiongeza ufanisi wa kazi, kupunguza gharama za 
uendeshaji na kuboresha huduma kwa wananchi.

Katika kipindi cha miaka ya hivi karibuni, BoT imewekeza katika 
mifumo ya kisasa ya Teknolojia ya Habari na Mawasiliano (Tehama) 
ambayo inarahisisha utendaji wa kazi zake na kuongeza ufanisi.

Yafuatayo ni mafanikio yaliyopatikana kutokana na BoT kuanza 
kutumia mifumo hiyo ya kid�iti katika ufanyaji wake wa kazi.

Mfumo wa malipo wenye kasi zaidi
Kurugenzi ya Huduma za Kibenki ni moja ya maeneo yaliyonufaika 
zaidi na mageuzi hayo, akizungumzia mafanikio hayo, Mkurugenzi wa 
Kurugenzi hiyo, Bw. Agathon Kipandula anasema matumizi ya mifumo 
ya kid�itali yameongeza uzalishaji na t�a.

“Mwaka 2010 tulikuwa tunashughulikia miamala 2,000 kwa siku kwa 
kutumia wafanyakazi 60. Mwaka 2026 tunashughulikia zaidi ya 
miamala 5,000 kwa siku kwa wafanyakazi 32 pekee,” anasema.

Anasema hayo yote ni mafanikio ya kuanza kutumika kikamilifu kwa 
mifumo hiyo ya kid�itali, pia ameongeza kuwa matumizi ya hundi 
yamepungua kwa kiasi kikubwa na hivyo kupunguza gharama za 
uchapishaji wa nyaraka nyeti.

Teknolojia katika usimamizi wa sarafu
Kwa upande wa Kurugenzi ya Usimamizi wa Sarafu, teknolojia 
imeongeza uwezo wa kufanya makadirio sahihi ya fedha 
zinazohitajika nchini pamoja na kuboresha usalama wa noti na sarafu.
Kurugenzi hiyo inaeleza kuwa mifumo ya kid�itali imesaidia kupata 
takwimu sahihi za matumizi ya fedha na kusaidia kufanya maamuzi ya 
kisera.
“Teknolojia imetusaidia kuongeza ufanisi katika usimamizi wa fedha 
na utoaji wa elimu kwa wananchi kupitia majukwaa ya kid�itali,” 
anasema Ngulimi Balele ambaye ni Mkurugenzi wa Kurugenzi ya 
Usimamizi wa Usimamizi wa Sarafu.

Kasi ya uchambuzi wa takwimu
Miongoni mwa majukumu ya BoT ni utafiti wa uchumi na uchambuzi 
wa taarifa zinazopatikana. Matumizi ya mifumo ya kid�itali inatajwa 
kuongeza kasi ya uchambuzi wa taarifa za uchumi.
Akizungumzia suala hiyo, Mkurugenzi wa Tafiti na Sera za Uchumi Dkt. 
Suleiman Missango, anasema matumizi ya takwimu kubwa (Big Data) 
yanaisaidia Benki Kuu kufanya maamuzi ya haraka na sahihi.

“Mifumo ya kid�itali imerahisisha ukusanyaji wa takwimu na 
uchambuzi wa taarifa za uchumi kwa wakati,” anasema Dkt. Missango.

Elimu ya fedha kupitia majukwaa ya kid�itali
Katika kuwafikia jamii kwa ujumla kuhusu majukumu ya BoT pamoja 
na elimu ya fedha ili kukuza uchumi jumuishi, mitandao ya k�amii 
inatumika zaidi katika kuwafikia watu wengi.

Mkurugenzi anayesimamia Ustawi na Huduma Jumuishi za Fedha, Bw. 
Kennedy Komba anasema kupitia mifumo ya kid�itali, wananchi sasa 

wanaweza kupata elimu ya fedha, kuwasilisha malalamiko na kupata huduma 
mbalimbali kwa urahisi.

Bw. Komba anasema mfumo wa SEMA na BOT umeongeza uwazi na ufanisi katika 
kushughulikia malalamiko ya wananchi kid�itali.

“Wananchi sasa wanaweza kuwasilisha malalamiko yao kwa njia ya simu au tovuti 
bila kufika Benki Kuu,” anasema Bw. Komba.

Aidha, matumizi ya mitandao ya k�amii na majukwaa ya mtandaoni yamepanua 
wigo wa utoaji elimu ya fedha kwa v�ana, wanawake na wafanyabiashara.

AI na usimamizi wa sekta ya fedha
Kurugenzi ya Usimamizi wa Sekta ya Fedha nayo imeanza kutumia mifumo ya kisasa 
ya kid�itali katika usimamizi wa benki na taasisi za fedha.

Mkurugenzi wa Kurugenzi hiyo anasema Benki Kuu inaendelea kujenga mfumo wa 
usimamizi wa papo hapo (Real-Time Supervision System) utakaowezesha 
usimamizi wa karibu na wenye ufanisi.

“Tunajenga mfumo wa kisasa utakaotumia teknolojia za Akili Unde (AI) hatua 
ambayo itasaidia kutambua vihatarishi mapema na kusaidia kuifanya sekta ya fedha 
kuwa thabiti,” anasema Sadati Musa ambaye ni mkurugenzi katika eneo hilo.

Usalama wa mifumo ya malipo
Kurugenzi ya Mifumo ya Malipo ya Taifa imekuwa mhimili mkuu wa mageuzi ya 
malipo ya kid�itali Benki Kuu pamoja na nchi kwa ujumla.

Kupitia mifumo ya TISS, TACH na TIPS, wananchi wanaweza kufanya miamala ya 
papo kwa papo ndani ya saa 24. Mkurugenzi wa Kurugenzi hiyo, Bi. Lucy Shahidi 
anasema mifumo hiyo imechochea kwa kiasi kikubwa uchumi usiotegemea fedha 
taslimu.

“TIPS imeunganisha benki na mitandao ya simu na hivyo kuondoa vikwazo vya 
miamala baina ya watoa huduma, Benki Kuu pia imeendelea kupunguza gharama za 
miamala ya kid�itali ili wananchi wengi zaidi waweze kutumia huduma 
hizo,”anasema Bi. Lucy.

Bi. Lucy anaongeza kuwa mageuzi ya kid�itali yameifanya Benki Kuu kuwa taasisi 
yenye ufanisi mkubwa zaidi na usalama wa uhakika katika mifumo ya malipo.

Aidha, Gavan awa BoT, Bw. Emmanuel Tutuba akizungumzia mifumo ya malipo na 
maendeleo ya kid�itali nchini akichangia katika mjadala wa mawaziri wakati wa 
Kikao cha 58 cha Tume ya Uchumi ya Afrika (ECA), kinachofanyika j�ini Tangier, 
Morocco,  Machi 28, 2026 alisema; 

“Tanzania imepiga hatua kubwa katika ujumuishaji wa kifedha kupitia huduma za 
fedha kwa njia ya simu na mifumo ya malipo yakidigitali yenye ufanisi, mafanikio 
hayo yamechangia kupunguza gharama za miamala, kurahisisha ukusanyaji wa 
mapato ya serikali na kuongeza uwazi katika matumizi ya fedha,”alisema Bw. 
Tutuba.

Bw. Tutuba aliongeza kuwa Tanzania ni sehemu ya mifumo ya malipo ya kikanda 
ikiwemo Mfumo wa Malipo wa Afrika Mashariki (EAPS) na Mfumo wa Malipo wa 
Ukanda wa Kusini mwa Afrika (SADC RTGS). Vilevile, amebainisha kuwa benki za 
biashara nchini zinaendelea kujiunga na Mfumo wa Malipo wa Afrika (PAPSS), 
unaowezesha miamala ya kifedha kati ya nchi za Afrika kwa haraka na ufanisi, hatua 
itakayochochea biashara na kuimarisha ushirikiano wa kiuchumi barani Afrika.

Moja tisa sita sita, Benki Kuu kuingia,
Gavana tukampata, hapa kwetu Tanzania,
Kazi anza ichakata, kulenga Watanzania,
Miaka sitini BoT, kwa uchumi endelevu.

Majukumu kwa malengo, yale tul�ipatia,
Kuendana na mipango, Taifa kusaidia,
Ikaufanya mchango, ule unaovutia,
Miaka sitini BoT, kwa uchumi endelevu.

Kutoka uchumi hodhi, dola ikitupangia,
Hadi kufikia hadhi, soko kutuamulia,
Bila ya kuomba radhi, malengo tumefikia,
Miaka sitini BoT, kwa uchumi endelevu.

Changamoto zimepita, nchi zilizotishia,
Walakini tumepeta, kwa kuzihimili pia,
Uchumi haujagota, nchi yetu Tanzania,
Miaka sitini BoT, kwa uchumi endelevu.

Tuna uchumi huria, wengi ukiwavutia,
Benki Kuu Tanzania, vema tunasimamia,
Kanuni za kutumia, mabenki twayapatia,
Miaka sitini BoT, kwa uchumi endelevu.

Kudhibiti mfumuko, ni sera ya fedha pia,
Lengo kuu la mashiko, hapa kwetu Tanzania,
Na mafanikio yako, kweli tunajivunia,
Miaka sitini BoT, kwa uchumi endelevu.

Sekta yetu ya mabenki, vema twaisimamia,
Kazi zake zinatiki, hata ukiangalia,
Tunazo benki lukuki, umma zauhudumia,
Miaka sitini BoT, kwa uchumi endelevu.

MIAKA SITINI BOT, KWA UCHUMI ENDELEVU

Mifumo malipo pia, tuko juu Tanzania,
Kwa tunavyoitumia, kwetu waja jifunzia,
Huduma twajipatia, kwa haraka sana pia,
Miaka sitini BoT, kwa uchumi endelevu.

Yaweza uhimilivu, Benki Kuu Tanzania,
Imekuwa ni shupavu, changamoto kitujia,
Viongozi ni wa nguvu, na wafanyakazi pia,
Miaka sitini BoT, kwa uchumi endelevu.

Sasa tunasonga mbele, Benki Kuu Tanzania,
Majukumu ya milele, vema tukisimamia,
Kwa bidii na uwazi, kupaisha Tanzania,
Miaka sitini BoT,  kwa uchumi endelevu.

Changamoto bado nyingi, katika yetu dunia,
Ila jambo la msingi, mipango imetulia,
Kuzidi upiga mwingi, uchumi kusimamia,
Miaka sitini BoT, kwa uchumi endelevu.

Hongera kwa Benki Kuu, sitini imetimia,
Hebu zidi kwenda juu, hudumia Tanzania,
Wananchi wawe juu, uchumi ukivutia,
Miaka sitini BoT, kwa uchumi endelevu.

Uchumi uwe thabiti, na uwekezaji pia,
Tena hizi zetu noti, ambazo tunatumia,
Vizuri tujizatiti, kid�iti kutumia,
Miaka sitini BoT, kwa uchumi endelevu.

1.

2.

3.

4.

5.

6.

7.

8.

9.

10.

11.

12.

13.

Na Lwaga Mwambande (KiMPAB)



Limetolewa na Idara ya Mawasiliano
Benki Kuu ya Tanzania

Anuani:
Barabara ya 16 ya Jakaya Kikwete, 40184

S.L.P. 2303 Dodoma, Tanzania
Barua pepe:

botcommunications@bot.go.tz
info@bot.go.tz

Tovuti:
www.bot.go.tz


